Najoqqutassat ilinniartitsisut piffissaq suliffigisaannut taassumalu allannguutaanut 
· Ilinniartitsisut tamarmik sapinngisamik immikkoortortamut ataasiinnarmut atassapput. Immikkoortortamut inissinneqarneq aalajangerneqariissaaq kingusinnerpaamik 1. marts. 
· Ukioq atuarfiusoq aggorneqassaaq semesterinut sisamanut. Semesterit nikittassapput ukiakkut atuanngiffimmi, juullimut, poorskimut aamma aasaanerani atuanngiffimmi. 
· Tiimit agguarneqarnerat ilinniagassanut ataasiakkaanut klassinullu ilanngull. lejrskoli, ullut qulequttanik aalajangersunik sammisaqarfiit aamma marlunnik ilinniartitsisoqarneq naammasereersimassaaq 1. marts. Tiimit agguarneqarnerat suliarineqassaaq tunngavigalugit immikkoortortat inassutaat. 
· Ukioq atuarfiulersussami atorfiit suussasut aalajangereersimassapput kingusinnerpaamik 1. marts. Atorfiit allagarsiunnerat aamma atorfiit allaaserineqarnerat saqqummiunneqassaaq kingusinnerpaamik 15. marts, qinnuteqarnissamut killissaq kingusinnerpaaq 15. april. Atorfiit inuttalerneqarsimassapput kingusinnerpaamik 1. maj. 
· Kingusinnerpaamik 1. marts aalajangerneqarsimassaaq klassit sorliit klassefesteqassasut aamma akunnerit qassit atorneqassasut (takuuk najoqqutassat klassefestinut). 
· Ukioq qinersivimmi SUmut aamma TRinut qinersinerit pissapput kingusinnerpaamik 1. marts.  
· SU-ataatsimiinnerit pilersaarusiorsimassapput kingusinnerpaamik 1. marts. 
· Kingusinnerpaamik 1. marts aalajangerneqarsimassaaq ilinniagassanut ataatsimiititaliat suut ukioq atuarfiusussami piussasut kiisalu taakkua akunnerit atugassaat. 
· Kingusinnerpaamik 1. marts aalajangerneqarsimassaaq aaqqissukkat ataatsimoorussat qassiussusissaat taakkualu piffissaq atugassaat. 
· Anguniarneqassaaq kursusernissat tamarmik aalajangerneqarsimassasut kingusinnerpaamik 1. maj. 
· Ilinniagassat agguarneqarnerat naammassisimassaaq 15. maj aamma ilinniagassat agguarneqarnerat suliarineqassaaq immikkoortortami naatsorsuutigalugu ilinniagassamut ilisimasaqassuseq aamma kissaatigisat. 

